
ítróttur
Áleið 32.000 krónur komu inn Dysturin var skipaður eftir sama leisti sum eitt nú dystirnir í Onglandi um Charity Shield, og enda­
málið er at fáa ein góðan dyst, ið samstundis savnar pengar inn til eitt gott og vælgerandi endamál. Hesaferð hevur Lions Club í Føroyum 
gjørt av, at innkomnu pengarnir skulu fara til eitt altjóða Lions-átak, nú Føroyar hava fingið áheitan um at vera við til at stuðla bygging av 
eini lyftu á einum heimi fyri brekað í Dusheti í Georgia. Saman við Lions Club International eru føroysku Lions-klubbarnir við til fíggja hesa 
íløgu, ið skal gera tilveruna munandi lættari hjá teimum brekaðu, sum búgva á heiminum í Dusheti, skrivar Lions Club í tíðindaskrivi.

verður fluttur fram á vinstra 
vong. Hann hevur fyri tað 
mesta spælt í miðverjuni 
seinnu árini.

Deyðbóltarnir hjá Súna 
Olsen vóru á góðari leið 
mánakvøldið í myrkrinum. 
Við Súna Olsen hevur 
Víkingur fingið eina stóra 
hóttan afturat.

Sigfríður Clementsen 
segði eftur dystin, at hann 
metti Víking sum avbjóðara 
til FM, hóast hann heldur at 
HB má átaka sær leiklutin 
sum favorittur.

HB einki uttan Andrew
Skal støða takast út frá dyst­
inum í mánakvøldið, so fær 
HB tað trupult uttan Andrew 
av Fløtum, tá liðið er trýst 
av mótstøðuni. Víkingur er 
sterkasta mótstøðan, sum 
HB hevur spælt móti í ár. Teir 
trýstu HB í uppspælinum og 
tað endaði við, at HB als ikki 

fekk spælið at hanga sam- 
an.

Tað var ikki fyrr enn 
Andrew av Fløtum kom á 
vøllin í seinna hálvleiki, at HB 
fekk spælið at rigga. Hann 
hevur stóran týdning fyri 
skjóta kombinatiónsspælið, 

tá HB skal spæla seg nógv 
mótstøðuliðið.

HB misti eisini fleiri bólt­
ar í uppspælinum, og onkrar 
ferðir var talan um vanda­
miklar støður. Hesum skulu 
teir til at ansa eftir í dyst­
um sum móti Víkingi, tí ein 

verjuvilla er so dýr, tá mót­
støðan er so sterk í verju­
spælinum.

Tað er ongin orsøk til at 
fara í panikk í HB, men Stór­
steypadysturin var kanska 
júst tann ávaringin HB hevði 
brúk fyri at fáa. Øll gera teir 
til favorittar, men dysturin 
móti Víkingi vísur, at teir so 
sanniliga eisini mugu arbeiða 
fyri at røkka málinum. 

Víkingur vinnari 
á fyrsta sinni
Hetta er triðju ferð, at Víking­
ur luttekur í Stórsteypa­
dystinum, men fyrstu ferð 
at felagið vinnur general­
royndina undan landskapp­
ingini. Samanumtikið var 
talan um ein dyst, har bæði 
liðini høvdu onkrar spælarar 
á óvandum plássum, men tað 
bleiv ikki spart upp á krútið.

trondur@sosialurin.fo

Víkingur - HB 2-1 (1-0)
1-0: Bárður Hansen 26.
1-1: Fróði Benjaminsen 52.
2-1: Bárður Hansen 79. 
Dómarabólkur: Rúni Gaardbo, Kristian Sofus Petersen og Jan Andersen

HB: (4-2-3-1)
Teitur M. Gestsson – Jóhan Troest Davidsen, Rógvi S. Holm, Bartal Wardum,
Pál M. Joensen (Alex José dos Santos, 80.min) – Fróði Benjaminsen,
Kristin R. Mouritsen (Bárður J. Heinesen, 89.min), Christian R. Mouritsen,
Heini Vatnsdal (Tróndur Jensen, 77.min), René S. Joensen
(Levi Hanssen, 65.min) – Poul Ingason (Andrew av Fløtum, 46.min) 
Gult kort: René S. Joensen, Heini Vatnsdal 
Venjari: Heðin Askham

Víkingur: (4-3-3)
Geza Turi – Atli Gregersen, Súni Olsen (Filip Djordjevic, 39.min), Bárður Hansen, 
Dánial Pauli Lervig – Hans Jørgen Djurhuus (Hanus Jacobsen, 46.min/Svein 
Justinussen, 88.min), Hallur Hansson, Ingi Sørensen (Hjalti Strømsten, 83.min)
– Sámal Jákup Joensen, Finnur Justinussen (Gunnar Vatnhamar, 60.min),
Erling Jacobsen (Heðin Hansen, 60.min)
Gult kort: Atli Gregersen, Hans Jørgen Djurhuus, Hjalti Strømsten 
Venjari: Sigfríður Clementsen

VÍKINGUR 2

HB 1

Myndir: Álvur Haraldsen


